
Սույն փաստաթուղթը պատրաստվել է Ազգային ժողովրդավարության ինստիտուտի 

աջակցությամբ «ՕքսԵՋեն» հիմնադրամի կողմից իրականացվող «Կանայք լրատվամի-

ջոցներում. 2021 թ․ ընտրություններ» ծրագրի շրջանակներում։  

Փաստաթղթի բովանդակությունը միմիայն հեղինակներինն է և պարտադիր չէ, որ 

արտահայտի Ազգային ժողովրդավարության ինստիտուտի տեսակետները:  

Փաստաթղթի շրջանակում առաջարկվող գենդերային զգայունության ինքնագնահատման 

գործիքը նախատեսված է լրատվամիջոցների ներկայացուցիչների համար և հիմնված է 

2021 թ․ ՀՀ Ազգային ժողովի և տեղական ինքնակառավարման մարմինների 

ընտրություններին նախորդած ժամանակահատվածում հանրապետական և մարզային 

սփռում ունեցող առցանց և հեռուստատեսային լրատվամիջոցների նյութերի 

մշտադիտարկման և ընտրությունները լուսաբանող լրագրողների մասնակցությամբ ֆոկուս 

խմբային քննարկումների արդյունքների վերլուծության վրա:  

Գործիքը մշակել է «ՕքսԵՋեն» հիմնադրամի փորձագետ Թամարա Հովնաթանյանը: 

1. Կին թեկնածուների տեսանելիությունը 

լրատվամիջոցներում. իրավիճակի գնահատականը և 

շարժընթացի միտումները  

Կանայք և ԶԼՄ-ները. միջազգային դիտարկում 

ԶԼՄ-ների կողմից կանանց ու տղամարդկանց հավասար լուսաբանումը 

հասարակության մեջ գենդերային հավասարության մակարդակի կարևոր 

չափանիշներից մեկն է, և պատահական չէ, որ կանանց շահերի պաշտպանության 

հիմնարար փաստաթղթերից մեկում՝ Պեկինի գործողությունների ծրագրում1 

հիշատակված 12 ոլորտների թվում առանձնացված է «Կանայք և ԶԼՄ-ները» 

ոլորտը, որի շրջանակում ամփոփված են կանանց լուսաբանման հետ կապված բոլոր 

հիմնախնդիրներն ու դրանց լուծման ուղղությունները: Հատկանշական է, որ 

փաստաթուղթը մատնանշում է, մի կողմից, ոլորտում աշխատող կին լրագրողների 

իրավունքների պաշտպանության, ոլորտի որոշումների ընդունման մակարդակում 

կանանց ներգրավման անհրաժեշտությունը, մյուս կողմից՝ լրատվամիջոցների 

կողմից կանանց գործունեության և գենդերային հիմնախնդիրների լուսաբանման, 

մամուլում կնոջ ոչ կարծրատիպային կերպարի ստեղծման կարևորությունը՝ 

դիտարկելով լրատվամիջոցների մշտադիտարկումները որպես անհավասար 

վերաբերմունքն ու խտրականության դրսևորումները բացահայտելու հիմնական 

գործիք:  

Միջազգային մակարդակում այդպիսի գործիք են «Գլոբալ մեդիա մոնիթորինգ 

նախագծի» (GMMP) շրջանակում անցկացվող պարբերական 

մշտադիտարկումները2, որոնց նպատակը ողջ աշխարհի լրատվամիջոցների 

լուսաբանումներում կանանց ներկայացվածության բացահայտումն է։ 1995 թ.-ից ի 

վեր՝ հինգ տարին մեկ իրականացված 6 մշտադիտարկումների արդյունքները (1995, 

2000, 2005, 2010, 2015 և 2020 թվականներին) ցույց են տվել չափազանց դանդաղ 

առաջընթաց կանանց լուսաբանման ծավալներում՝ 17%-ից (1995 թ.) մինչև 25% 

(2020 թ.)3: Ըստ այդ արդյունքների՝ աշխարհի լրատվական հոսքերը ոչ միայն 

տղամարդակենտրոն հայացք են ներկայացնում, այլ նաև աչքի են ընկնում 

գենդերային կողմնակալությամբ և կանանց նկատմամբ խտրականությունը, 

սեքսիզմը, բռնությունն ամրապնդող կարծրատիպերով4: Թեև GMMP 

մշտադիտարկումներում ներգրավված երկրների թիվը տարեցտարի աճում է՝ 

հասնելով 2020 թվականին 116-ի, Հայաստանը երբևիցե չի ընդգրկվել այդ 

ուսումնասիրության մեջ: Դրա հետ մեկտեղ ազգային մակարդակում իրականացված 

 
1 Պեկինի հռչակագիրը և Գործողությունների ծրագիրն ընդունվել են 1995-ին Պեկինում կայացած 
ՄԱԿ-ի Կանանց հարցերով 4-րդ համաշխարհային խորհրդաժողովում: Beijing Declaration and 
Platform for Action https://archive.unescwa.org/sites/www.unescwa.org/files/u1281/bdpfa_e.pdf 
2 Նախագծի մեթոդիկայով լրատվական հոսքերի միաժամանակ դիտարկում է իրականացվում մեկ 
օրվա ընթացքում աշխարհի տարբեր երկրներում: 
3 «Գլոբալ մեդիա մոնիթորինգ նախագծի» (GMMP) պաշտոնական էջ՝ 
https://whomakesthenews.org/gmmp-2020-final-reports/  
4 Նույն տեղում: 

https://archive.unescwa.org/sites/www.unescwa.org/files/u1281/bdpfa_e.pdf
https://whomakesthenews.org/gmmp-2020-final-reports/


5 
 

ԶԼՄ-ների մշտադիտարկումների արդյունքները համադրելի են GMMP-ի 

մշտադիտարկումների տվյալների հետ և մատնանշում են անհավասարակշռված 

լուսաբանման, կանանց դերը նսեմացնող կարծրատիպերի առկայության, 

գենդերային խնդիրների անտեսման հետ կապված բացերը: Մասնավորապես, 

հիմնվելով վերջին տաս տարվա հետազոտությունների արդյունքների վրա՝ կարելի է 

փաստել, որ սկսած 2011 թվականից կին խոսնակների/փորձագետների և գործող 

անձանց թիվն առցանց մեդիայում և հեռուստաալիքների արտադրանքում աճել է 

ընդամենը 8 տոկոսային կետով` 2011-ին կազմելով 11%5, 2014-ին՝ 14%6, 2019-ին՝ 

19%7: Այսինքն՝ աճի տեմպերը բավականին դանդաղ են եղել և չեն գերազանցել 

տարեկան կտրվածքով 1%-ը: 

 

Կին թեկնածուների լուսաբանման միտումները  

Առանձնակի ուշադրության են արժանի ընտրական գործընթացների ժամանակ 

անցկացվող մեդիա մոնիթորինգները, որոնք ընտրություններում 

ժողովրդավարության, ներառականության, բազմակարծության և թափանցիկության 

սկզբունքների պահպանումը չափելու կարևոր գործիք են: Ընդ որում, 

ընտրությունների ընթացքում մեդիա մոնիթորինգների անցկացման 

մեթոդաբանական ուղեցույցները, որոնք մշակվել են միջազգային մի շարք 

կազմակերպությունների, այդ թվում՝ ԵԱՀԿ/ԺՀՄԻԳ-ի (OSCE/ODIHR)8, Ազգային 

ժողովրդավարության ինստիտուտի (NDI)9, Ժողովրդավարության և ընտրական 

գործընթացների աջակցության միջազգային ինստիտուտի (IDEA)10 կողմից, 

գենդերային զգայուն մոտեցումներ են ներառում:  

Հայաստանում ընտրական գործընթացներում ԶԼՄ-ների մշտադիտարկումները, 

որպես կանոն, գենդերային բաղադրիչներ և ընդհանրապես սեռով տարբերակված 

տվյալներ չեն պարունակում: Առաջին անգամ սեռով տարբերակված տվյալներ 

ներկայացվել են 2007 թվականի խորհրդարանական ընտրարշավի 

 
5 «Կնոջ կերպարը լրատվամիջոցների ներկայացմամբ» հետազոտություն, «ՊրոՄեդիա-Գենդեր» ՀԿ 
2011 թ․, https://armenia.unfpa.org/sites/default/files/pub-pdf/Womans-Image-in-Media_Full-
Report_Arm_web.pdf 
6« Կանայք և տղամարդիկ հայկական լրատվամիջոցներում» հետազոտություն, Կովկասյան 
ինստիտուտ, 2014 թ․։ http://c-i.am/wp-content/uploads/2014-gender-media-monitoring.pdf 
7 «Խտրականությունն ու բռնությունը հեռուստաեթերում և լրատվական կայքերում. որքանով է 
գենդերային զգայուն հայաստանյան մեդիան», ՕքսԵՋեն, «Լրագրողներ հանուն ապագայի» ՀԿ, 2019 
թ. https://oxygen.org.am/wp-content/uploads/2021/02/Media-Monitoring-Report_Final.pdf 
8 Handbook On Media Monitoring for Election Observation Missions 
https://www.osce.org/files/f/documents/1/0/92057.pdf  
9 Media Monitoring to Promote Democratic Elections . An NDI Handbook for Citizen Organizations 
https://www.ndi.org/sites/default/files/Media%20Monitoring%20To%20Promote%20Democratic%20Electi
ons_EN.pdf 
10 Election Coverage from a Gender Perspective . A Media Monitoring Manual. International Institute for 
Democracy and Electoral Assistance /IDEA, UN Women. 
https://www.idea.int/sites/default/files/publications/election-coverage-from-a-gender-perspective.pdf 

https://armenia.unfpa.org/sites/default/files/pub-pdf/Womans-Image-in-Media_Full-Report_Arm_web.pdf
https://armenia.unfpa.org/sites/default/files/pub-pdf/Womans-Image-in-Media_Full-Report_Arm_web.pdf
http://c-i.am/wp-content/uploads/2014-gender-media-monitoring.pdf
https://oxygen.org.am/wp-content/uploads/2021/02/Media-Monitoring-Report_Final.pdf
https://www.osce.org/files/f/documents/1/0/92057.pdf
https://www.ndi.org/sites/default/files/Media%20Monitoring%20To%20Promote%20Democratic%20Elections_EN.pdf
https://www.ndi.org/sites/default/files/Media%20Monitoring%20To%20Promote%20Democratic%20Elections_EN.pdf
https://www.idea.int/sites/default/files/publications/election-coverage-from-a-gender-perspective.pdf

լուսաբանման մոնիթորինգի արդյունքներում11, ըստ որոնց՝ կին թեկնածուների 

լուսաբանման ծավալները չեն գերազանցել 10%-ը՝ տատանվելով տարբեր 

լրատվամիջոցներում 3-10%: 

Հիմնվելով ԵԱՀԿ/ԺՀՄԻԳ դիտորդական առաքելության զեկույցների տվյալների վրա՝ 
կարելի է փաստել, որ 2012-ի խորհրդարանական ընտրություններում կին 
թեկնածուների լուսաբանման ծավալները ԶԼՄ-ներում չեն գերազանցել 5%-ը, 2017-ի 
ընտրություններում չեն գերազանցել 9%-ը,12 մինչդեռ, օրինակ՝ 2017-ի 
ընտրություններում կին թեկնածուների ներկայացվածությունը կուսակցությունների 
համապետական և տարածքային ցուցակներում կազմում էր մոտ 30%:  

2018 թ. կայացած արտահերթ խորհրդարանական ընտրությունների 
ընթացքում անցկացված մեդիա մոնիթորինգները13 գենդերային բաղադրիչ չեն 
ներառել, սակայն դիտարկելով դրանց տվյալները ԶԼՄ-ներում քաղաքական ուժերի 
և դրանց ներկայացուցիչների հիշատակումների մասին` կարելի է փաստել, որ 
ամենահիշատակվող գործիչների թվում կանայք գրեթե չեն եղել, թեև կանանց 
ներկայացվածությունը կուսակցությունների համապետական ցուցակներում 32% էր 
կազմում, տարածքային ցուցակներում` 33%: ԵԱՀԿ/ԺՀՄԻԳ դիտորդների 
գնահատականներով14՝ «ընտրությունների մասնակից քաղաքական ուժերի 
քարոզարշավները հիմնականում տարել են տղամարդիկ, և կանայք հազվադեպ են 
ելույթ ունեցել հանրահավաքներում»: Բացի դրանից, դիտորդական առաքելությունը 
մտահոգություն է հայտնել քարոզարշավի ընթացքում ատելության խոսքի 
տարածվածության և հատկապես կին թեկնածուների թիրախավորման և նրանց 
նկատմամբ սեռի հատկանիշով նվաստացուցիչ հռետորաբանության փաստերով:  

2021 թ. կայացած արտահերթ խորհրդարանական ընտրությունների մասին 
ԵԱՀԿ/ԺՀՄԻԳ դիտորդական առաքելության զեկույցը15 չի անդրադառնում կին 
թեկնածուների լուսաբանման խնդրին, սակայն նշվում է, որ «չնայած 30% 
գենդերային քվոտային՝ կին թեկնածուները հազվադեպ են հանդես եկել 
նախընտրական միջոցառումներին որպես խոսնակներ, մասնավորապես, 
հանրահավաքների ժամանակ դիտարկված 153 բանախոսներից միայն 24-ն էին կին 
(16%), իսկ 73 դիտարկված միջոցառումներից 51-ի դեպքում (70%-ը) կին խոսնակ չի 
եղել»: 

 
11 «Հայաստանի զանգվածային լրատվամիջոցներում ընտրարշավի լուսաբանման մոնիթորինգ», 
ԶԼՄ-ների կովկասյան ինստիտուտ, 2017 
http://www.caucasusmedia.org/doc/Armenia_Final_report_Am.doc 
12 ԵԱՀԿ/ԺՀՄԻԳ դիտորդական առաքելության զեկույցներ. 
https://www.osce.org/files/f/documents/7/1/91643.pdf ; 
https://www.osce.org/files/f/documents/6/7/328226.pdf 
13 Հայաստանյան ԶԼՄ-ներում 2018 թ. դեկտեմբերի 9-ի ՀՀ Ազգային ժողովի արտահերթ 
ընտրությունների լուսաբանման մշտադիտարկում,Երևանի մամուլի ակումբ https://bit.ly/3fTLDL3 
 2018 թ. արտահերթ խորհրդարանական ընտրությունների մեդիա մշտադիտարկման արդյունքներ. 
ամփոփիչ զեկույց, «Անկախ դիտորդ» դաշինք https://uic.am/wp-content/uploads/2019/03/final-
report_parl-
elections.pdf?fbclid=IwAR3JmjON7FjUQC4zlYuiRA6f9lTE1f9gsXzwHFF3OwdGvVHCTN6yZ6EejVI 
14Armenia, Early Parliamentary Elections, 9 December 2018: Final Report 
https://www.osce.org/odihr/elections/armenia/413555 
15 https://www.osce.org/odihr/elections/armenia/413567 

http://www.caucasusmedia.org/doc/Armenia_Final_report_Am.doc
https://www.osce.org/files/f/documents/7/1/91643.pdf
https://www.osce.org/files/f/documents/6/7/328226.pdf
https://bit.ly/3fTLDL3
https://uic.am/wp-content/uploads/2019/03/final-report_parl-elections.pdf?fbclid=IwAR3JmjON7FjUQC4zlYuiRA6f9lTE1f9gsXzwHFF3OwdGvVHCTN6yZ6EejVI
https://uic.am/wp-content/uploads/2019/03/final-report_parl-elections.pdf?fbclid=IwAR3JmjON7FjUQC4zlYuiRA6f9lTE1f9gsXzwHFF3OwdGvVHCTN6yZ6EejVI
https://uic.am/wp-content/uploads/2019/03/final-report_parl-elections.pdf?fbclid=IwAR3JmjON7FjUQC4zlYuiRA6f9lTE1f9gsXzwHFF3OwdGvVHCTN6yZ6EejVI
https://www.osce.org/odihr/elections/armenia/413555
https://www.osce.org/odihr/elections/armenia/413567

ՀՀ ընտրական օրենսգրքում ամրագրված գենդերային քվոտայի շնորհիվ 

ընտրությունից ընտրություն աճող կին թեկնածուների թվի և նրանց լուսաբանման 

ծավալների միջև անջրպետը հաստատվել է նաև «Կանայք լրատվամիջոցներում․ 
2021 թ. ընտրություններ» ծրագրի շրջանակներում իրականացված 

խորհրդարանական և տեղական ինքնակառավարման մարմինների 

ընտրությունների լուսաբանումների գենդերային տեսանկյունից մշտադիտարկման16 

արդյունքներով, ըստ որոնց` խորհրդարանական ընտրությունների ընթացքում 

դիտարկված ԶԼՄ-ներում17 կին թեկնածուների տեսանելիությունը որպես 

խոսնակներ կազմել է ընդամենը 9%՝ քաղաքական ուժերի ընտրացուցակներում 

նրանց 37% ներկայացվածության համեմատ: ՏԻՄ ընտրությունների ժամանակ 

դիտարկված ԶԼՄ-ներում18 կին թեկնածուների տեսանելիությունը որպես 

խոսնակներ ավելի ցածր է եղել` կազմելով ընդամենը 4%, քաղաքական ուժերի 

ընտրացուցակներում նրանց 34% ներկայացվածության պարագայում: 

Ընդհանուր առմամբ, առնվազն 5 խորհրդարանական ընտրություններում կին 

թեկնածուների լուսաբանման մշտադիտարկումների արդյունքները փաստում են 

ԶԼՄ-ներում նրանց տեսանելիության հարցում որևէ առաջընթացի բացակայության 

մասին: Սկսած 2007 թվականից կանանց տեսանելիությունը մեդիայում չի 

գերազանցել 10%-ը, այն պարագայում, որ կանանց մասնակցությունը 

ընտրություններում որպես թեկնածուներ այդ նույն ընթացքում աճել է 22.6%-ից 

մինչև 37%, իսկ դրական շարժընթացն ապահովող քվոտան կրկնակի է աճել՝ 15%-

ից մինչև 30%: Հետևապես, դա հաստատում է «Կանայք լրատվամիջոցներում․ 2021 

թ. ընտրություններ» ծրագրի շրջանակներում կատարված մշտադիտարկման 

եզրակացությունն այն մասին, որ «ՀՀ ընտրական օրենսգրքում գենդերային 

քվոտայի շնորհիվ արձանագրված կին թեկնածուների մասնակցության ընդլայնումը 

չի զուգորդվում ԶԼՄ-ներում նրանց տեսանելիության բարձրացման հետ»: 

 

Կանանց/գենդերային հիմնախնդիրներին անդրադարձը 

Առաջընթաց չի նկատվում նաև ընտրությունների ընթացքում կանանց/գենդերային 

հիմնախնդիրներին անդրադարձի առումով:  

2018 թվականի խորհրդարանական ընտրությունների «Ռեգիոն» կենտրոնի 
կողմից19 դիտարկված 6 առցանց լրատվամիջոցների մշտադիտարկման տվյալներով՝ 

 
16 2021 թ․ ընտրություններում կին թեկնածուների լուսաբանումը հեռուստաեթերում և լրատվական 

կայքերում․ մշտադիտարկման արդյունքների վերլուծություն. https://cutt.ly/7PcDZrS  
17 2021 թ. ԱԺ նախընտրական լուսաբանումների մշտադիտարկման ընտրանքն ընդգրկել է 
հանրապետական 4 հեռարձակող և 4 առցանց ԶԼՄ-ներ: 
18 2021 թ. ՏԻՄ նախընտրական քարոզարշավի լուսաբանմանումների մշտադիտարկման ընտրանքն 
ընդգրկել է՝ հոկտեմբերի 17-ին և նոյեմբերի 14-ին կայացած ՏԻՄ ընտրություններին 6 հեռարձակող, 
որոնցից 3-ը՝ հանրապետական և 3-ը՝ մարզային սփռում ունեցող հեռուստաալիքներ և 3 առցանց 
լրատվամիջոցներ, դեկտեմբերի 5-ին կայացած ընտրություններին՝ հանրապետական մեկ վերգետնյա 
հեռուստաալիք և մարզային ուղղվածության 3 ԶԼՄ-ներ: 
19 «2018 թ. արտահերթ ընտրությունները և հետընտրական քաղաքական օրակարգերը Հայաստանի 
առցանց հարթակներում», «Ռեգիոն» կենտրոն, https://bit.ly/2WQsJcA 

https://cutt.ly/7PcDZrS
https://cutt.ly/7PcDZrS
https://bit.ly/2WQsJcA

կանանց/գենդերային հիմնախնդիրները քարոզարշավի ընթացքում արծածված 30 
թեմաների թվում ամենաքիչ հիշատակվող վերջին չորս թեմաներից են եղել: 
Մասնավորապես, դիտարկված 3607 հրապարակումներից կանանց/գենդերային 
հիմնախնդիրների թեման բարձրացվել է 12 նյութերում, ինչը 0.3% էր կազմում: 

2021 թվականի արտահերթ խորհրդարանական ընտրություններում կանանց/ 

գենդերային հիմնախնդիրների թեման նույնպես անտեսված է եղել՝ կազմելով 

ընտրությունների մասին նյութերում 0.1%՝ հեռուստատեսությամբ, 0.2%՝ առցանց 

լրատվականներում:  

Թեև ընտրական գործընթացներից դուրս 2019 թ. արված մշտադիտարկումների 

տվյալներով20 կանանց տեսանելիության ցուցանիշները հեռուստատեսային և 

առցանց լրատվամիջոցներում բավարար համարել չի կարելի (19%), սակայն դրանք 

ավելի բարձր են եղել, քան ընտրությունների ժամանակ: Նույնը կարելի է փաստել 

կանանց/գենդերային հիմնախնդիրներին անդրադարձի առումով: Այդ փաստերը 

վկայում են, որ լրատվության միջոցների հետ հետևողական աշխատանք պետք է 

տարվի ընտրությունների միջև ընկած ողջ ժամանակահատվածում, և այդ 

մոտեցման համատեքստում արժեքավոր կարող են լինել նաև հայաստանյան 

լրատվամիջոցների այլ թեմաներով գենդերային մշտադիտարկումների 

առաջարկությունները:  

Ինչ վերաբերում է ընտրությունների բովանդակային օրակարգում գենդերային 

մոտեցումների ներառմանը, ապա այդ տեսլականը ընտրական գործընթացների 

ներառականության և բազմակարծության ապահովման պահանջի մաս է կազմում և 

նույնպես միասնական քայլեր է պահանջելու ընտրությունների բոլոր շահագրգիռ 

կողմերի մասնակցությամբ: 

 

2. Ընտրությունները լուսաբանող լրագրողների հետ 

Ֆոկուս խմբային քննարկումների ամփոփում  

«Կանայք լրատվամիջոցներում․ 2021 թ. ընտրություններ» ծրագրի շրջանակներում 

անցկացված մշտադիտարկման արդյունքներով բացահայտված` կին թեկնածուների 

ցածր տեսանելիությունը պայմանավորող պատճառների մասին որոշակի 

տեղեկատվություն է ստացվել ընտրությունները լուսաբանող լրագրողների հետ 

ֆոկուս խմբային երկու քննարկման միջոցով:  

 

Ֆոկուս խմբերի անցկացման նպատակները 

 
20 «Խտրականությունն ու բռնությունը հեռուստաեթերում և լրատվական կայքերում. 
որքանով է գենդերային զգայուն հայաստանյան մեդիան», ՕքսԵՋեն, «Լրագրողներ հանուն 
ապագայի» ՀԿ, 2019 թ. https://oxygen.org.am/wp-content/uploads/2021/02/Media-Monitoring-
Report_Final.pdf 

 

https://oxygen.org.am/wp-content/uploads/2021/02/Media-Monitoring-Report_Final.pdf
https://oxygen.org.am/wp-content/uploads/2021/02/Media-Monitoring-Report_Final.pdf

- Լրացնել մշտադիտարկման արդյունքները որակական և 

պատճառահետևանքային բնույթի գնահատականներով: 

- Բացահայտել լրագրողների և ԶԼՄ-ների դիրքորոշումներն ու կարծիքները 

ընտրությունների լուսաբանման գենդերային ասպեկտների վերաբերյալ: 

 

 

Ֆոկուս խմբերի մասնակիցների ընտրանքը և քննարկումների 

բովանդակությունը 

- Ֆոկուս խմբային քննարկումների մասնակիցների ընտրության պարտադիր և 

հիմնական սկզբունքը եղել է քաղաքական գործընթացների և հատկապես 

ընտրությունների լուսաբանման առնվազն մի քանի տարվա փորձը, որը 

կարող էր հնարավորություն տալ լրագրողին մեկնաբանել և գնահատել կին 

քաղաքական գործիչների լուսաբանման հետ կապված միտումները: 

- Խորհրդարանական ընտրությունների լուսաբանմանը վերաբերող ֆոկուս 

խմբային քննարկումների մասնակիցները ընտրվել են հանրապետական 

սփռում ունեցող լրատվամիջոցներից, իսկ ՏԻՄ ընտրությունների 

լուսաբանմանը վերաբերող ֆոկուս խմբում նպատակահարմարության 

տեսանկյունից կարևորվել է մարզային լրատվամիջոցների լրագրողների 

մասնակցությունը: 

- Ֆոկուս խմբերի մասնակիցների թվում հետազոտության ընտրանքի մեջ 

մտնող լրատվամիջոցների ներկայացուցիչների ներգրավմամբ նպատակ էր 

դրվում հստակեցնել և ստուգել այն բացահայտումները, որոնք արվել են 

մշտադիտարկման ընթացքում, և ստանալ դրանց շուրջ լրագրողների 

պատճառահետևանքային բացատրությունները: 

- Ֆոկուս խմբերի մասնակիցների ընտրությունը չի սահմանափակվել միայն 

մշտադիտարկման ընտրանքը ներկայացնող լրատվամիջոցներով, ինչը 

հնարավորություն էր տվել համեմատել մշտադիտարկված և այլ 

լրատվամիջոցներ ներկայացնող լրագրողների կարծիքների 

տարբերությունները, ինչպես նաև ընդհանրացնել հետազոտության 

եզրակացությունները: 

- Ֆոկուս խմբային քննարկումներում ներգրավված են եղել տարբեր սեռի 

լրագրողներ, սակայն կին լրագրողները գերակշիռ մասն են կազմել, ինչը 

արտացոլում է լրատվության դաշտում աշխատողների գենդերային կազմը:  

- Ֆոկուս խմբերի հարցաշարերը կազմվել են հետազոտության խնդիրներին 

համահունչ, ինչը հնարավորություն է ընձեռել հստակեցնելու 

մշտադիտարկման եզրակացությունները: 

 

Ֆոկուս խմբային քննարկումների արդյունքները 

Ընտրությունները լուսաբանող լրագրողների հետ ֆոկուս խմբային քննարկումների 

արդյունքների պատճառահետևանքային վերլուծությունը բացահայտեց մի շարք 

խորքային բնույթի խնդիրներ, որոնք վերաբերում են ոչ միայն լրատվական 

դաշտին, մասնավորապես. 

- Կին թեկնածուների տեսանելիությունը մեդիայում անհամեմատ ցածր է 

ընտրական գործընթացներում կանանց իրական մասնակցության 

ցուցանիշներից, և այս փաստը լրատվամիջոցների և լրագրողների 

աշխատանքում գենդերային զգայունության պակասի, լրատվամիջոցների 

գենդերային քաղաքականության բացակայության հետևանք է: 

- Լրագրողները թեև օբյեկտիվորեն ընդունում են ԶԼՄ-ներում կին 

թեկնածուների ցածր տեսանելիության հետ կապված խնդիրների 

առկայությունը, սակայն դրանում չեն տեսնում իրենց բաժին 

պատասխանատվությունը:  

- ՏԻՄ ընտրություններում կին թեկնածուների ցածր տեսանելիության խնդիրը 

պետք է դիտարկել տեղական ընտրությունների թերի լուսաբանումը 

պայմանավորող այլ գործոնների հետ միասնության մեջ, այն է՝ ՏԻՄ 

ընտրությունները լուսաբանելու՝ խմբագրության քաղաքականության 

բացակայություն, մարզային լրատվամիջոցների տեխնիկական, կադրային, 

ֆինանսական և այլ հնարավորությունների ցածր մակարդակ, ինչպես նաև 

լրատվամիջոցների և լրագրողների գենդերային զգայունության պակաս:  

- Ընտրությունների մասին լուսաբանումներում և, ընդհանրապես, 

քաղաքական ուժերի օրակարգերում բացակայում է գենդերային 

հավասարության և կանանց խնդիրների դիսկուրսը, և դրա պատճառները 

պետք է նախևառաջ փնտրել քաղաքական ուժերի ծրագրերում և ապա՝ այդ 

թեմայի նկատմամբ լրագրողների թերահավատ վերաբերմունքում: 

- Ընտրարշավների ընթացքում կին թեկնածուների խուսափողական վարքը 

լուսաբանումների, ինչպես նաև կանանց/գենդերային խնդիրներին 

անդրադարձի հարցում նույն հիմքերն ունի՝ կանայք վախենում են 

թիրախավորվելուց:  

- Ընտրությունների մասնակից քաղաքական ուժերը մտահոգված չեն իրենց 

ընտրական ցուցակներում ներգրավված կանանց հանրային լայն 

տեսանելիության ապահովման հարցով, և այս հարցում առաջին հերթին 

անելիք ունեն կուսակցությունները: 

- Ընտրական քարոզչության ընթացքում կին թեկնածուների պասիվությունը 

կարող է վկայել նրանց քաղաքական պատրաստվածության, 

իրազեկվածության, մեդիայի հետ շփման հմտությունների պակասի մասին, և 

այս հարցում միասնական ջանքեր են պահանջվելու կուսակցություններից, 

կանանց խնդիրներով զբաղվող ՀԿ-ներից և լրատվամիջոցներից:  

- Ընտրությունների ժամանակ ԶԼՄ-ներում կանանց ցածր տեսանելիության 

խնդիրը պետության կողմից գենդերային քաղաքականության իրացման հետ 

կապված խնդիրների մաս է կազմում և այդ ուղղությամբ թերացումների 

հետևանք է:  

- Մեդիայում կանանց տեսանելիության հետ կապված խնդիրներն 

անուղղակիորեն վկայում են կանանց իրավունքներով զբաղվող ՀԿ-ների 

կողմից այս խնդիրն անտեսելու, ինչպես նաև ԶԼՄ-ների ու 

կուսակցություների հետ նրանց համագործակցության ցածր մակարդակի 

մասին:  

Ամփոփելով ֆոկուս խմբային քննարկումների արդյունքները՝ կարելի է փաստել, որ 

դրանք հաստատում են ԶԼՄ-ների հետ շարունակական աշխատանքի, այդ թվում՝ 

պարբերական մշտադիտարկումների իրականացման անհրաժեշտությունը՝ 

լրատվամիջոցներում գենդերային զգայունությունը ապահովելու, հանրությանը 

կանանց հավասարակշռված, ոչ կարծրատիպային կերպարը ներկայացնելու և 

ընտրությունների ընթացքում գենդերային զգայուն մոտեցումներ ցուցաբերելու 

ուղղությամբ: Միևնույն ժամանակ, հաշվի առնելով կանանց հետ աշխատանքում 

լրագրողների բարձրաձայնած մտահոգություններն ու խնդիրները, լուրջ անելիք կա 

նաև կին քաղաքական գործիչներին ուժեղացնելու և լրատվամիջոցների հետ շփման 

հմտությունների ձևավորման առումով։  

3. Ընտրական գործընթացների գենդերային զգայուն 

լուսաբանում. ինքնագնահատման հարցաշար  

Ընտրական գործընթացների համընդգրկուն, գենդերային զգայուն լուսաբանում 

ապահովելու ուղղությամբ ձեռնարկվող առաջին քայլերից մեկը կարող է լինել 

գենդերային զգայունության ինքնագնահատումը, որը կարելի է իրականացնել 

ստորև ներկայացվող հարցաշարի միջոցով: Ինքնագնահատման այդ գործիքը 

կիրառելի է ինչպես լրատվամիջոցների ղեկավարների, այնպես էլ շարքային 

լրագրողների համար, և թույլ է տալիս պատկերացում կազմել այն հնարավոր 

բացերի մասին, որոնք հաճախ ուշադրությունից դուրս են մնում կամ հավուր 

պատշաճի չեն արժևորվում ընտրական գործընթացները լուսաբանելու ժամանակ: 

Յուրաքանչյուր հարցի շուրջ ներկայացված «Ինչո՞ւ է դա կարևոր» 

մեկնաբանությունը միտված է պարզաբանելու տվյալ հարցադրման էությունն ու 

կարևորությունը: Հարցաշարը կարող է հիմք լինել էլեկտրոնային տարբերակով 

քուիզ (թեստ) ստեղծելու, ինչպես նաև լրագրողների համար համապատասխան 

ձեռնարկ մշակելու համար:  

 

10 հարց, որոնք կօգնեն գնահատել լրագրողի կամ լրատվամիջոցի 

գենդերային զգայունությունը 

 

1․ Արդյոք ձեր լրատվամիջոցն ունի՞ ընտրությունները լուսաբանելու հատուկ 

մշակված քաղաքականություն: Եթե այո, ապա արդյոք այդ քաղաքականության մեջ 

ներառվա՞ծ են գենդերային զգայուն մոտեցումներ:  

 

Ինչո՞ւ է դա կարևոր  

Ընտրությունների լուսաբանման հարցում հատուկ քաղաքականություն ունենալը 

նշանակում է, որ լրատվամիջոցը գիտակցում է իր դերակատարման 

կարևորությունն ընտրողներին անկողմնակալ և համընդգրկուն տեղեկատվություն 

տրամադրելու և հանրային նշանակության թեմաների շուրջ հասարակական 

կարծիք ձևավորելու հարցում: Հատուկ քաղաքականության առկայությունը 

երաշխավորում է, որ լրատվամիջոցը պատշաճ ուշադրություն է ցուցաբերում բոլոր 

մակարդակների ընտրական գործընթացներին՝ և՛ խորհրդարանական, և՛ 

տեղական:  

Ընտրությունների լուսաբանման վերաբերյալ քաղաքականության շրջանակում 

գենդերային զգայուն մոտեցումների ներառումը նշանակում է, որ լրատվամիջոցը 

ընտրությունները լուսաբանելու հարցում պահպանում է բազմակարծության ու 

ներառականության սկզբունքները և անկողմնակալ վերաբերմունք է դրսևորում 

թեկնածուների նկատմամբ ոչ միայն նրանց կուսակցական պատկանելության, այլ 

նաև սեռի սկզբունքով:  

 

2․ Արդյոք ձեր լրատվամիջոցը գենդերային հավասարության գաղափարի համակի՞ր 

է, գենդերային զգայուն քաղաքականությո՞ւն է վարում կամ ունի՞ իր ներքին 

կանոնակարգերում ամրագրված գենդերային զգայուն մոտեցումներ:  

 

Ինչո՞ւ է դա կարևոր 

Գենդերային զգայուն մոտեցումների ամրագրումը լրատվամիջոցի գործունեությունը 

կարգավորող փաստաթղթերում վկայում է այն մասին, որ տվյալ լրատվամիջոցը 

գենդերային հավասարության սկզբունքի համակիր է, հետևապես ցանկացած 

թեմայի լուսաբանման հարցում, այդ թվում՝ ընտրական գործընթացների, 

գենդերային հավասարակշռված վերաբերմունք է ցուցաբերում: Լրատվամիջոցի 

նման քաղաքականությունը բացառում է խտրականության դրսևորումները նույնիսկ 

այն դեպքերում, երբ այդ լրատվամիջոցը ներկայացնող լրագրողը գենդերային 

հավասարության սկզբունքի կրող չէ: 

Բացի դրանից, գենդերային զգայուն մոտեցումների ամրագրումը լրատվամիջոցի 

ներքին կանոնակարգերում կարևոր է այն առումով, որ երաշխավորում է 

լրատվամիջոցում աշխատող կին և տղամարդ լրագրողների նկատմամբ հավասար 

վերաբերմունք, այդ թվում՝ աշխատանքի վարձատրության և կարիերային աճի 

առումով:  

Եվ վերջապես, լրատվամիջոցի կողմից գենդերային հավասարության նկատմամբ 

վերաբերմունքի փաստաթղթային հստակեցումը երաշխավորում է գենդերային/ 

կանանց հիմնախնդիրների նկատմամբ ուշադրությունը և պատշաճ լուսաբանումը, 

այդ թվում՝ ընտրությունների ժամանակ:  

Գենդերային հավասարության գաղափարի տարածման հարցում լրատվամիջոցների 

դերը և պատասխանատվությունը սահմանող պահանջների և չափանիշների 

հիմքում 1995 թվականին ընդունված Պեկինի գործողությունների ծրագրով21 

նախանշված հանձնարարականներն են: ԶԼՄ-ների գենդերային զգայուն 

քաղաքականության ապահովմանն ուղղված հանձնարարականներ են 

պարունակում Եվրոպայի խորհրդի Նախարարների կոմիտեի, ԵԽԽՎ մի շարք 

փաստաթղթեր, որոնք դիտարկում են գենդերային հավասարությունը որպես մարդու 

իրավունքների և ժողովրդավարության հիմնական պահանջ և ընդգծում 

լրատվամիջոցների ուղղորդիչ դերը այդ գաղափարը հանրային ընկալումներում 

ամրապնդելու և առաջ մղելու հարցում22: 

 

3․ Ունի՞ արդյոք ձեր լրատվամիջոցը լրագրողական էթիկայի չափանիշները 

սահմանող կանոնակարգ կամ ինքնակարգավորող մեխանիզմ, և ներառո՞ւմ է այն 

արդյոք սեռի և այլ սկզբունքով խտրականության, սեքսիզմի դրսևորումները 

բացառող դրույթներ:  

 

Ինչո՞ւ է դա կարևոր  

Միջազգային պրակտիկայում լրագրողական էթիկայի չափանիշները սահմանող 

կանոնակարգերը, որպես կանոն, ներառում են սեռի սկզբունքով խտրականությունը 

բացառող դրույթներ: Օրինակ՝ Լրագրողների միջազգային ֆեդերացիայի (IFJ) 

մշակած Լրագրողների էթիկայի համաշխարհային խարտիան23 պահանջում է, որ 

«լրագրողները պետք է երաշխավորեն, որ իրենց կողմից տարածվող 

տեղեկատվությունը կամ մեկնաբանությունը չի նպաստի ատելության կամ 

նախապաշարմունքների առաջացմանը, և պետք է անեն առավելագույնը, որ 

խուսափեն որևէ հատկանիշով խտրականության տարածումից, այդ թվում՝ 

աշխարհագրական, սոցիալական կամ էթնիկական ծագման, ռասայի, սեռի, 

սեռական կողմնորոշման, լեզվի, կրոնի, հաշմանդամության, քաղաքական 

դիրքորոշման և այլ հատկանիշներով»:  

Ընդհանուր պահանջների հետ մեկտեղ մշակված են նաև գենդերային զգայուն 

լրագրության սկզբունքներ սահմանող կանոնակարգեր, որոնք հիմնված են 

աշխարհի տարբեր երկրներում լավագույն փորձի վրա: Դրանց թվում են 

ՅՈՒՆԵՍԿՕ-ի մշակած գենդերային զգայուն չափանիշները լրատվամիջոցների 

համար24:  

 
21 Beijing Declaration and Platform for Action 
https://archive.unescwa.org/sites/www.unescwa.org/files/u1281/bdpfa_e.pdf 
22 Recommendation CM/Rec(2013)1 of the Committee of Ministers to member States on gender equality 
and media https://search.coe.int/cm/Pages/result_details.aspx?ObjectID=09000016805c7c7e 
23 https://www.ifj.org/who/rules-and-policy/global-charter-of-ethics-for-journalists.html 
24 UNESCO’S GENDER-SENSITIVE INDICATORS FOR MEDIA  
https://www.media-diversity.org/resources/unescos-gender-sensitive-indicators-for-
media/#:~:text=Published%20by%20UNESCO%20in%202012,social%20diversity%20in%20the%20medi
a 

https://archive.unescwa.org/sites/www.unescwa.org/files/u1281/bdpfa_e.pdf
https://search.coe.int/cm/Pages/result_details.aspx?ObjectID=09000016805c7c7e
https://www.ifj.org/who/rules-and-policy/global-charter-of-ethics-for-journalists.html

4․ Հետևո՞ւմ եք, արդյոք, լրատվամիջոցների մշտադիտարկումների արդյունքների 

մասին հրապարակումներին, մասնակցո՞ւմ եք դրանց շուրջ քննարկումներին, 

հաշվի՞ եք առնում եք փորձագետների կողմից արված առաջարկությունները:  

 

Ինչո՞ւ է դա կարևոր  

Գենդերային զգայունության տեսանկյունից լրատվամիջոցների պարբերական 

մշտադիտարկումները կանանց ու տղամարդկանց նկատմամբ անհավասար 

վերաբերմունքն ու խտրականության դրսևորումները բացահայտելու հիմնական 

գործիք են, և այդ գործիքի կարևորությունն ընդգծվում է Պեկինի գործողությունների 

ծրագրում25: Հատկապես կարևորվում է այդ գործիքի կիրառումը ընտրությունների 

ընթացքում, ինչի մասին են վկայում մի շարք միջազգային կազմակերպությունների 

կողմից ընտրական գործընթացների լուսաբանումները մշտադիտարկելու 

նպատակով մշակված մեթոդաբանական ուղեցույցները, որոնք, որպես կանոն, 

գենդերային զգայունության բաղադրիչ են պարունակում կամ ստեղծված են 

ընտրությունների դիտարկումը գենդերային տեսանկյունից իրականացնելու 

նպատակադրմամբ: Մշտադիտարկումների անցկացումը սակայն ինքնանպատակ 

չէ, ոչ պակաս կարևոր է ապահովել արդյունքների տարածումը, դրանց շուրջ 

քննարկումները և լրագրողական հանրության և այլ շահագրգիռ կողմերի կողմից 

առաջարկությունների ընդունումը: 

  

5․ Նախընտրական սոցիոլոգիական հետազոտությունների արդյունքները 

լուսաբանելիս հետաքրքրվո՞ւմ եք, արդյոք, սեռով տարբերակված տվյալներով: 

Ընտրությունների մասնակիցների վիճակագրական տվյալները հրապարակելիս 

հետաքրքրվո՞ւմ եք կամ կարևորո՞ւմ եք սեռի սկզբունքով 

տարանջատված լինելու հանգամանքը: 

 

 

Ինչո՞ւ է դա կարևոր 

Սեռով տարբերակված տվյալների առկայությունը ընտրական գործընթացների 

գենդերային զգայունության կարևոր չափանիշ է, որը թույլ է տալիս գնահատելու 

ընտրություններում կանանց մասնակցության մակարդակը, նրանց ակտիվությունը, 

կանանց ընտրվելու հնարավորությունները, ապահովել բազմակարծությունը, 

արժևորել կանանց դերակատարումը և փոխանցել այդ տեղեկատվությունը 

ընտրողներին՝ դրանով իսկ նպաստելով հանրային ընկալումներում կանանց 

քաղաքական մասնակցության կարևորության մասին պատկերացումների 

ձևավորմանը: 

 
25 Beijing Declaration and Platform for Action 
https://archive.unescwa.org/sites/www.unescwa.org/files/u1281/bdpfa_e.pdf 

 

https://archive.unescwa.org/sites/www.unescwa.org/files/u1281/bdpfa_e.pdf

6․ Նկատո՞ւմ եք կին թեկնածուների նկատմամբ խտրականության, սեքսիզմի, սեռի 

հատկանիշով ատելության խոսքի դրսևորումները: Անդրադառնո՞ւմ եք, արդյոք, 

դրանց քննադատաբար, փորձո՞ւմ եք մատնանշել էթիկայի սահմաններից դուրս 

եկող վարքագիծը և օգնել ընտրողներին հասկանալու նման երևույթների 

անընդունելիությունը, թե՞ ուղղակի ներկայացնում եք փաստերն առանց 

մեկնաբանությունների:  

 

Ինչո՞ւ է դա կարևոր  

Սեռի հատկանիշով խտրականության, ատելության խոսքի, սեքսիզմի 

դրսևորումները կանանց մուտքը քաղաքականություն արգելափակող գործոններ են: 

Լրագրողների արձագանքն ու դիրքորոշումները այդ երևույթների նկատմամբ 

քաղաքական դաշտի առողջացման և քաղաքակիրթ քաղաքական պայքարի 

կանոնների պահպանման կարևոր նախապայման են: Դա կարևոր է հատկապես 

ընտրությունների ժամանակ, երբ ձևավորվում են ընտրողների 

նախապատվությունները և պահանջները քաղաքական գործիչների և ուժերի 

նկատմամբ: Լրագրողների կողմից միայն փաստի արձանագրումը բավարար չէ: 

էթիկայի սահմաններից դուրս եկող քաղաքական գործիչների վարքագիծը պետք է 

քննադատական արձագանքի արժանանա լրագրողական հանրության կողմից՝ 

դրանով իսկ նպաստելով ընտրությունների ընթացքում արդարության, 

հանդուրժողականության, բարեկրթության սկզբունքների պահպանմանը: Հարկ է 

նշել, որ բազմաթիվ են նաև դեպքերը, երբ սեքսիզմի և վիրավորանքների թիրախում 

են հայտնվում կին լրագրողները: 

Լրագրողների դերը կարևորվում է նաև հանրության կողմից սեքսիզմի 

դրսևորումները ճանաչելու և որպես սեքսիզմ որակելու դժվարությունների 

համատեքստում: Այդ հարցում ԵԽ անդամ պետությունների և հանրային կարծիք 

ձևավորող բոլոր ինստիտուտների և գործիչների անելիքները լավագույնս 

ներկայացված են 2019 թվականին Եվրոպայի խորհրդի Նախարարների կոմիտեի 

ընդունած CM/Rec (2019) հանձնարարականում սեքսիզմի կանխարգելման և դրա 

դեմ պայքարի վերաբերյալ:26 

 
26 Recommendation CM/Rec(2019)1 https://rm.coe.int/cm-rec-2019-1-on-preventing-and-combating-
sexism/168094d894 

 

https://rm.coe.int/cm-rec-2019-1-on-preventing-and-combating-sexism/168094d894
https://rm.coe.int/cm-rec-2019-1-on-preventing-and-combating-sexism/168094d894

7․ Կարո՞ղ եք պնդել, որ անձամբ ձեր լուսաբանումներում խտրական կամ 

կարծրատիպային մոտեցումները բացակայում են, և դուք անկողմնակալ 

վերաբերմունք եք ցուցաբերում կին և տղամարդ թեկնածուներին լուսաբանելիս: 

 

Ինչո՞ւ է դա կարևոր 

Ինչպես ցույց են տալիս հայաստանյան լրատվամիջոցների գենդերային 

զգայունության վերաբերյալ մշտադիտարկումների արդյունքները, գենդերային 

կարծրատիպերի և մոտեցումների առկայությունը շարունակում է խնդիր մնալ ԶԼՄ-

ների արտադրանքում: Հաճախ գենդերային կարծրատիպերը վերարտադրվում են 

լրագրողների կողմից ենթագիտակցական մակարդակում հեղինակների համար 

աննկատ կերպով: Դրանք կարող են վերարտադրվել կարծրատիպային բնույթի 

ընդհանրացումների միջոցով (օրինակ՝ «կանացի երջանկություն», «տղամարդու 

խոսք»), կանացիության և առնականության մասին կարծրատիպային նորմերի 

անհարկի հիշատակմամբ ու շահարկմամբ հատկապես քաղաքական բնույթի 

բանավեճերում, կին քաղաքական գործիչների արտաքին տեսքի շեշտադրումների, 

կարծրատիպային պիտակների օգտագործման, կանանց հետ զրույցներում նրանց 

ընտանեկան պարտականություններին և անձնական կյանքին շեշտակի 

անդրադարձի և այլ բնույթի քաղաքական գործունեության հետ անմիջական կապ 

չունեցող հարցերի միջոցով, որոնք սովորաբար տղամարդ զրուցակիցներին չեն 

տալիս: Մինչդեռ գենդերային կարծրատիպերի նման վերարտադրումը ուղղակի կամ 

անուղղակի հաստատում է սեռերի միջև անհավասարությունը, ընդգծում կանանց 

ստորադաս կարգավիճակը, նսեմացնում նրանց դերը քաղաքականության մեջ և 

առհասարակ երկրի զարգացման գործընթացներում: Հարցի կարևորությունը և 

լրատվամիջոցների դերը գենդերային կարծրատիպերի հաղթահարման գործում 

ընդգծվում է ՄԱԿ-ի հիմնարար փաստաթղթերում27 և հետագայում Եվրոպայի 

խորհրդի կառույցների ընդունած բանաձևերում և հանձնարարականներում28, 

որոնք դիտարկում են գենդերային կարծրատիպերը, սեքսիզմը, խտրականությունը, 

կանանց նկատմամբ բռնությունը և անհավասարությունը որպես փոխկապակցված 

երևույթներ և հասկացություններ: 

  

 
27 Կանանց նկատմամբ խտրականության բոլոր ձևերի վերացման մասին ՄԱԿ-ի կոնվենցիան 
https://www.arlis.am/DocumentView.aspx?DocID=60505, ինչպես նաև General recommendations 
CEDAW https://www.ohchr.org/en/hrbodies/cedaw/pages/recommendations.aspx ;  
Պեկինի հռչակագիրը ու Գործողությունների ծրագիրը 
https://www.un.org/en/events/pastevents/pdfs/Beijing_Declaration_and_Platform_for_Action.pdf 
28 PACE Recommendation 1931 (2010) and Resolution 1751 (2010) Combating sexist stereotypes in the 
media 

 

 

https://www.arlis.am/DocumentView.aspx?DocID=60505
https://www.ohchr.org/en/hrbodies/cedaw/pages/recommendations.aspx
https://www.un.org/en/events/pastevents/pdfs/Beijing_Declaration_and_Platform_for_Action.pdf
http://assembly.coe.int/nw/xml/XRef/Xref-XML2HTML-en.asp?fileid=17892&lang=en
http://assembly.coe.int/nw/xml/XRef/Xref-XML2HTML-en.asp?fileid=17893&lang=en

8․ Դուք բանավեճ եք կազմակերպում կամ հասարակական կարծիքի բլից 

հարցումներ անցկացնում: Պահպանո՞ւմ եք հրավիրյալների կամ հարցվողների 

թվում գենդերային համամասնությունը: Ի՞նչ քայլեր եք ձեռնարկում, եթե կին 

թեկնածուները հրաժարվում են եթերից կամ հարցազրույցից: Ի՞նչ չափով եք 

հետևողականություն ցուցաբերում կանանց ու տղամարդկանց կարծիքների 

բազմազանությունն ապահովելու հարցում:  

 

Ինչո՞ւ է դա կարևոր  

Բազմակարծության և ներառականության սկզբունքների պահպանումը 

ընտրությունների անկողմնակալ լուսաբանման կարևոր նախապայմաններից են, 

հետևաբար լրագրողներն իրենց աշխատանքում պետք է հավասար չափով 

մտահոգված լինեն ոչ միայն ընտրություններին մասնակցող քաղաքական ուժերի 

դիրքորոշումների հավասար լուսաբանման խնդրով, այլ նաև կին և տղամարդ 

թեկնածուների ներգրավմամբ: Դա անհրաժեշտ է կանանց ու տղամարդկանց 

կարծիքները, հանրությանը հուզող խնդիրների լուծման հարցում նրանց ներդրումը 

հանրային դիսկուրսում ներկայացնելու համար՝ դրանով իսկ նպաստելով կանանց 

քաղաքական մասնակցության հետ կապված կարծրատիպերի հաղթահարմանը: 

2021 թ. ընտրություններում կին թեկնածուների լուսաբանման մշտադիտարկման 

արդյունքներով կին խոսնակների ցածր տեսանելիության ցուցանիշները ցույց են 

տալիս, որ լրագրողները նախաձեռնողական վարք և հետևողականություն չեն 

ցուցաբերում կին թեկնածուներին լուսաբանելու հարցում՝ բացատրելով դա կանանց 

խուսափողական վարքագծով և լուսաբանումից հրաժարվելու փաստերով: 

Հանրային ընկալումների առումով կարևոր է նաև լրատվական հոսքերում կանանց 

ու տղամարդկանց լուսանկարների առումով վիզուալ հավասարակշռության 

պահպանումը: 

 

9․ Անդրադառնո՞ւմ եք, արդյոք, ընտրությունների մասին ձեր լուսաբանումներում 

կուսակցությունների նախընտրական ծրագրերի բովանդակությանը և դրանցում 

կանանց/գենդերային հիմնախնդիրներին: Նպաստո՞ւմ եք այդ խնդիրների շուրջ 

դիսկուրսի ձևավորմանը թե՞ գերադասում եք շրջանցել այդ թեման:  

 

Ինչո՞ւ է դա կարևոր  

Լրատվամիջոցների հետևողական և խորքային անդրադարձն ընտրությունների 

բովանդակային խնդիրներին նպաստում է ընտրական մշակույթի մակարդակի 

բարձրացմանը: Սակայն 2021 թ. ընտրությունների լուսաբանման մշտադիտարկման 

արդյունքները փաստում են, որ նախընտրական քարոզչության շրջանակում 

թեկնածուների կողմից ավելի հաճախ արծարծվել են ոչ ծրագրային, այսինքն՝ 

ընտրությունների ընթացքին վերաբերող թեմաները, քան ծրագրային, 

բովանդակային թեմատիկան: Լուսաբանված ծրագրային թեմաների թվում գրեթե 

բացակայել է գենդերային հավասարությանը և կանանց հիմնախնդիրներին 

անդրադարձը, ընդ որում՝ ինչպես թեկնածուների ելույթներում, այնպես էլ 

լրատվամիջոցների կողմից բարձրաձայնվող հարցերում ու խնդիրների շարքում։ 

Մինչդեռ կարևոր է ոչ միայն քաղաքական դաշտում կանանց/գենդերային 

հիմնախնդիրների դիսկուրսի ձևավորման խնդիրը, ինչը մեծ չափով քաղաքական 

օրակարգը ձևավորող կուսակցություններից է կախված, այլ նաև հանրային 

հնչեղություն ունեցող հիմնախնդիրները լուսաբանելու ժամանակ գենդերային 

զգայուն մոտեցումների ցուցաբերումը, կանանց և տղամարդկանց վրա դրանց 

ազդեցության ներկայացումը, ինչը որոշակի հմտություններ և լրացուցիչ գիտելիքներ 

է պահանջում լրագրողներից: Կանանց/գենդերային խնդիրների լուսաբանման բացը 

կարող է լրացվել նաև կին թեկնածուների կողմից, սակայն նրանք հաճախ 

խուսափում են կանանց իրավունքներին առնչվող հարցեր բարձրացնելուց՝ 

վախենալով թիրախավորումից: 

  

10․ Համագործակցե՞լ եք երբևիցե հասարակական կազմակերպությունների և 

կուսակցությունների հետ՝ կանանց մասնակցության հարցերով: 

 

Ինչո՞ւ է դա կարևոր  

Այս հարցի դրական պատասխանը վկայում է այն մասին, որ լրագրողը կամ 

լրատվամիջոցն արժևորում է կանանց քաղաքական մասնակցության խնդիրը, 

դրական փորձ ունի այդ խնդիրը լուսաբանելու հարցում և քայլեր է ձեռնարկում 

գենդերային հավասարության գաղափարը առաջ մղելու ուղղությամբ: Կանանց 

խնդիրներով զբաղվող ՀԿ-ների հետ համագործակցության շնորհիվ լրագրողները 

կարող են լրացնել իրենց գիտելիքները գենդերային կրթության ոլորտում, 

անհրաժեշտ տեղեկատվություն և մեկնաբանություն ստանալ գենդերային զգայուն 

օրենսդրության, խտրականության ձևերի, սեքսիզմի, կանանց նկատմամբ 

բռնության, գենդերային անհավասարության այլ խնդիրների շուրջ: 

Կուսակցությունների հետ համագործակցությունը կարող է հնարավորություն տալ 

հարթելու խնդիրները կին թեկնածուների լուսաբանման հարցերում՝ որոշակի 

վստահության մթնոլորտ ձևավորելով նրանց հետ հարաբերություններում և 

վերացնելով նրանց մտավախությունները կողմնակալ վերաբերմունքի կամ 

թիրախավորման առումով: 

4. Հետագա քայլերի ընդհանուր սկզբունքները  

 

Գենդերային զգայունության ինքնագնահատման հարցաշարն այն 

առաջարկությունների մաս է կազմում, որոնք արվել են՝ հիմնվելով 

խորհրդարանական և ՏԻՄ ընտրությունների լուսաբանումների գենդերային 

տեսանկյունից մշտադիտարկման և ֆոկուս խմբային քննարկումների արդյունքների 

վրա:  

Հաշվի առնելով բացահայտված խնդիրների շրջանակը՝ լրատվամիջոցների կողմից 

ընտրությունների համընդգրկուն (inclusive) լուսաբանմանն ուղղված 

առաջարկություններն ու հետագա քայլերը պետք է հասցեագրվեն ոչ միայն 

լրագրողներին, լրատվամիջոցներին և լրագրողական կազմակերպություններին, 

այլև ընտրությունների մասնակից և պատասխանատու այլ ինստիտուտների ու 

կառույցների, որոնց թվում են նաև պետական կառույցները, կանանց խնդիրներով 

զբաղվող հասարակական կազմակերպությունները, քաղաքական ուժերը և կին 

քաղաքական գործիչները: 

Ըստ այդմ՝ հետագա քայլերը ներառում են գործողությունների, գործիքների և 

մեխանիզմների լայն շրջանակ: Դրանց թվում կարելի է առանձնացնել կարևորագույն 

երեքը, որոնց շուրջ հնարավոր է ընտրությունների շահագրգիռ կողմերի միջև 

համագործակցության լայն դաշտ ապահովել. 

- ընտրությունների ժամանակ և ընտրություններից դուրս 

լրատվամիջոցների գենդերային զգայունության պարբերական 

մշտադիտարկումների անցկացումը, մշտադիտարկման արդյունքների 

լայն տարածումն ու քննարկումը.  

- կարողությունների զարգացման և վերապատրաստման տարբեր 

նախաձեռնությունները, որոնք, մի կողմից, ուղղված են լրագրողներին և 

լրատվամիջոցների գենդերային իրազեկվածության և կանանց քաղաքական 

մասնակցության ընդլայնման հարցում նրանց սոցիալական 

պատասխանատվության բարձրացմանը, ինչպես նաև գենդերային զգայուն 

լրագրության հմտությունների ձևավորմանը, իսկ մյուս կողմից՝ 

հասցեագրված են կուսակցություններին և նպատակ ունեն նպաստելու ԶԼՄ-

ների հետ կին քաղաքական գործիչների շփման հմտությունների 

զարգացմանը.  

- ընտրական գործընթացներում ԶԼՄ-ների և այլ մասնակիցների 

վարքագծի, այդ թվում՝ լրագրողական վարքականոնների մեջ 

գենդերային հավասարության և գենդերային զգայունության ապահովման 

սկզբունքների և խտրականության, ատելության խոսքի, սեքսիզմի 

դրսևորումների բացառման պահանջի ներդրումը: 


